
 
 
Válgalávdegoddi 

 

 

RÁVVAGAT NJULGENGÁIBÁDUSA DOAIMMAHEAMIS SÁMEDIKKI STIVRII ČOAVDIMA 

VÁRÁS 

 

Sámedikkis addojuvvon lága (974/1995, nupp. 1279/2002, 1026/2003) 26 § 2 momeantta mielde 

válgalávdegotti bargan, válgalogahallama njulgengáibádusa guoski mearrádussii duhtameahttun sáhttá ohcat 

njulgema Sámedikki stivrras. 

 

Njulgengáibádusa galgá doaimmahit Sámedikki Anára doaimmahahkii 14 beaivve siste Sámedikki 

válgalávdegotti mearrádusa diehtunoažžunbeaivvis. Njulgengáibádusáiggi rehkenastettiin 

diehtunoažžunbeaivi ii lohkkojuvvo fárrui. 

 

Diehtunoažžunbeaivvi čájeha diehtunaddin- dehe vuostáváldinduođaštus. Dallego gažaldagas lea 

sadjásašdiehtunaddin, mearrádus gehččo leat ožžojuvvon diehtun, juos ii eará čájehuvvo, goalmmát (3) 

beaivve diehtunaddin- dehe vuostáváldinduođaštusa čujuhan beaivvis. 

 

Njulgengáibádusbreavas galgá almmuhit: 

• njulgema gáibideaddji olbmo nama ja ruoktogieldda 

• ášši, masa gáibiduvvo njulgen, maid osiin áššái eaktuduvvo njulgen, makkár njulgen gáibiduvvo 

dahkkot 

• maid vuođustusaiguin njulgen gáibiduvvo 

• boastačujuhusa ja delefonnummára, gosa ášši guoski almmuhusaid gáibádusa ráhkadeaddjái sáhttá 

doaimmahit. 

 

Juos gáibádusa ráhkadeaddji hupmanválddi geavaha su lágalaš ovddasteaddji dehe áššeolmmái dehe juos 

gáibádusa ráhkadeaddjin lea soames eará olmmoš, gáibádusbreavas galgá almmuhit maiddái su nama ja 

ruoktogieldda.  

Njulgema gáibideaddji, lágalaš ovddasteaddji dehe áššeolmmái galgá čállit vuollái njulgengáibádusbreava. 

 

Njulgengáibádusbreavai galgá laktit 

• mearrádusa, masa njulgen ohccojuvvo, originálan dehe kopiijan 

• áššeolbmá váldegirjji 

• áššebáhpáriid, maidda olmmoš doarjala gáibádusa doarjjan, juos dat eai leat juo árabut 

doaimmahuvvon virgeoapmahažžii. 

 

Njulgengáibádusbreava sáhttá doaimmahit gáibádusa ráhkadeaddji ieš dehe su fápmudahttán áššeolmmái. 

Dan sáhttá iežas vásttuin sáddet maiddái boastta fárus dehe doaimmahit sáttatolbmá bakte. Bostii 

njulgengáibádusbreava galgá guođđit doarvái áiggil, ahte dat joavdá njulgengáibádusáigge maŋimuš beaivve 

ovdal virgebáikki rabasáiggi nohkama. 

  

Sámedikki stivrra čujuhus 

Boastačujuhus:  Sajos, Menesjärventie 2 A, 99870 Anár, 

Delefovdna:   010 839 3100 

Šleađgaboasta:  info@samediggi.fi 

Suddjejuvvon sleađgaboasta: https://secmail.com/send/vEGj6VKn  

Uksačujuhus:   Sajos, Menesjärventie 2 A, 99870 Anár 

